
Дагъистан Республи-
каялъул ветеринариялъул 
Комитеталъул нухмалъуле-
сул ишал тIуралев Муслим 
АхIмадовас ва бакълъулазул 
бетIер Гъалип Гъалиповас ве-
теринариялда хурхун тIуразе 
хIажатал суалал рорхараб 
данделъи тIобитIана. Тадби-
ралда гьединго гIахьаллъи 
гьабуна ЦIумада районалъул 
бетIер Шамил ГIумаровас, 
бакълъулазул хIаракатчагIаз 
ва цогидаз.

Дандеруссиналда хасаб 
кIвар кьуна лъабго хитIабалде. 
Аргъвани росулъа ХIусен 
ГIусмановас гьарана районалъ-
ул мухъалда кIиго гIи-боцIи 
чурулеб рогIоро чIезабеян, гье-
динго абуна бакIалъулаб вете-
ринарияб идараялъе машина ва 
цо хIалтIухъанги хIажат ругин. 

Муслим АхIмадовас баян 
гьабуна гIи-боцIи чурулеб бакI 

гьабиялъул суал ДРялъул рос-
дал магIишаталъул министер-
ствоялъул вакилзабазулгун 
дандбан тIубазе хIаракат бахъи-
зе букIин. Транспорталъул суал 
тIубазе кIиго чи рекIунеб, ну-
хал лъикIал гьечIел бакIаздеги 

ине квербакъулеб квадроцикл 
ветучастокалъе кьезе букIинги 
бицана.

Муниципалитеталъул рос-
дал магIишаталъул ва эко-
номикаялъул управлениялъ-
ул нухмалъулев МухIамад 
ГIабдулхIалимовас кIалъай 
гьабуна гIолохъанал махща-

лилал гьечIолъиялда тIасан. 
«БакIалъулаб ветеринарияв 
тохтур» абураб программа рай-
оналда гIумруялде бахъина-
бизе хIажат букIиналда кIвар 
буссинабуна.

МелъелтIа росулъа ХIай-
була ГIабдурахIмановас рех-
сана боцIуда хурхун тадби-
рал гьарулеб мехалъ гьел 
цойиде ракIарулеб бакIал 
гIолел гьечIолъи. АхIмадовасул 
рагIабазда рекъон, бакI-
бакIалде росизе бегьулел алатал 
ругила гьединал ишазе. Жеги 

тIаде бакI баялъул суалалъул 
халгьабизе букIиналъулги баян 
гьабуна.

Тадбиралъул ахиралда Гъа-
лип Гъалиповас баркала загьир 
гьабуна Муслим АхIмадовасе 
муниципалитеталъе гьабулеб 
кумекалъухъ, фермеразе гьабу-
леб квербакъиялъухъ.

Кьиндаллъиялде хIадур-
лъиялъул суалал рорхараб 
данделъиги тIобитIана Гъа-
липовас араб анкьалъ. Гьенир 
гIахьаллъана администраци-
ялъул хIалтIухъаби, идараба-
зул вакилзаби ва цогидал. 

«ЦIалул идараби, ясли-ахал 
ва цогидал идараби букIине 
кколеб хIалалъ хIадурун 
рукIине ккола хасалил зама-
налде. ТIурччи, цIул ва цогидаб 
хIажатаб чIезабизе хIаракат 
бахъе. Хинлъи кьолеб алата-

зул хIалтIул низам чIезабиялде 
кIвар кьезе ккола», - ян лъаза-
буна бакълъулазул нухмалъу-
лес.

Росабазул бутIрулгунги 
дандчIвана Гъалип Гъалипов. 
Налогал ракIариялъул, СВО-
ялъул рагъухъабазе ва гьезул 
хъизан-агьлуялъе кумек гьа-
биялъул, Россиялъул Минобо-
рониялъулгун контракт хъван, 
рагъулаб борч борхиялъул су-
алазда тIасан тIобитIана данде-
руссин.

Бесдал лъималазе мина-
карт чIезабиялъул программа 
нухдаинабиялъул вакилзаби-
гун, гьел лъималазул гIага-
божаралгунги дандчIвана 
районалъул бетIер. «Гьеб 
суал тIубаялъул иш дир ха-
саб хъаравуллъиялда буго ва 
букIинеги буго. Нилъеда тIадаб 
хIалтIи ккола бесдал лъима-
лазе бажарараб кумек гьаби, 

хIукуматалдасан щолелъе 
квербакъи», - ян абуна Гъали-
повас.

Ясли-ахазул нухмалъулел 
гIахьаллъараб дандеруссин-
ги гIуцIун букIана араб ан-
кьалъ. Гьениб бицана налогал 
ракIариялъул, хасал сайтазда 
баянал лъеялъул, кьиндаллъи-
ялде лъималазул ахазул бугеб 
хIадурлъиялъул ва гь. ц. Щи-
баб данделъиялда бакълъула-
зул нухмалъулес лъазабуна му-
ниципалитеталъул гIадамазул 
гIумру лъикIлъизе мурадалда 
жидеда тIадал ишал жаваб-
чилъиялда тIураян.

«Гумбет»
 информациялъулаб 

гIуцIи
 

БАКЪЛЪУЛАЗУЛ АНКЬ

Кьиндаллъиялде хIадури, налогал ракIари…
Бегавулзабигун, ясли-ахалъул нухмалъулелгун, ветеринариял хIалтIухъабигун дандчIвана

Сахаватал гIадамал – 
жамгIияталъул бечелъи

Халкъазул цолъи – 
улкаялъул парахалъи 

Рахьдал мацIалда
 диктант хъвана 

бакълъулаз

Килалъа Раяна 
МухIамадова – 

республикаялъулаб
 къецалъулъ бергьарай

ЦӀумада  районалдаса 
машгьурай сахаватчIужу 
ва жамгӀияй хӀаракатчӀужу 
Гулишат НурмухӀамадова 
щвана Бакълъул районалде 
гурхIел-рахӀмуялъул тад-
бирал тIоритIизе мурадал-
да. Гьелъ сайгъатал кьу-
на Къуръан малъулезе ва 
хасаб рагъулаб операциялъул 
гӀахьалчагӀазул гӀагарлъиялъе. 
Гьединго гьелъ хирияб 
Къуръан сайгъат гьабуна 
муниципалитеталъул бетIер 
Гъалип Гъалиповасе, гьесул 
заместителазе, районалъул 
депутатазул Собраниялъ-
ул нухмалъулев ГIалихан 
ДавудхIажиевасе ва цоги-
дазе. ЦIумада районалъул 
бетIер Шамил ГIумаровги 
гIахьаллъана гьеб тадбирал-
да.

Гулишат НурмухӀамадовалъ 
рахӀму-цӀобалъул хӀалтӀи 
нухдаинабулеб буго чанго со-
налъ гьоркьоса къотIичIого. 
«ГIадамазе пайда гьабизе кида-
го гъира букIана дир. Бикьизе 
бегьулеб рокъоб бугони, цоги-
даз дихъе щвезабуни, хIажатаб 
бакIалде гьеб ккезабичIого па-
рахалъи лъаларо дида. 

Жакъа дир машина буго, 
гIезагIан бигьалъи буго гьеб 
букIиналъул. Щуго сон буго 
дица машина бачаралдаса, 
амма цебе, кодоб чанго сумка 
ккун, маршруткабазда рекIун, 
цогидал гIадамазул машинаби 
ралагьун, хIаракат бахъулаан 
гIадамазе кумек гьабизе», - ян 
бицана Гулишатица.

Гъалип Гъалиповас бакъ-
лъулазул рахъалдасан гьелъ-

ие сайгъатал ва баркалаялъ-
ул кагъат кьуна. «Къуран 
малъулел мугIалимаздехун, 
хасаб рагъулаб опера-
циялъул гIахьалчагIазул 
гIагарлъиялдехун гьабураб 

лъикIаб бербалагьи дуеги 
кIиябго рокъоб пайдаялъе ба-
таги. 

Нахъеккунги гьединал пай-
даял ишал гIумруялде рахъи-
наризе икъбалгун сахлъи гьа-

рула. Бакълъулазул ва дирго 
рахъалдасан ракI-ракIалъулаб 
баркала кьезе бокьун буго дуе 
ва нужер районалъул бетIер 
Шамил ГIумаровасе Бакълъул 
районалде бугеб лъикIаб бер-

балагьиялъухъ», - ян абуна 
Гъалиповас.

Гулишатие баркала гьедин-
го загьир гьабуна райсобрани-
ялъул нухмалъулев ГIалихан 
ДавудхIажиевасги. «ЦIияб 
ЦIиликь кутакал цIадал ра-
ялъул хIасилалда зарал ккедал, 
чанго нухалъ гуманитарияб 
кумекгун гьение щвана Гули-
шат. Жакъа гьадинаб кумек 
бакълъулазе гьабизе ракIалде 
ккаралъухъги буго кIудияб 
баркала. Нахъеккунги бажара-
ги сахаватайлъун йикIине», - 
ян абуна ДавудхIажиевас.

Гулишат ХIусейновналъе 
баркала загьир гьабу-
на районалъул руччабазул 
гIуцIиялъул нухмалъулей 
Загьра ГIабдулаевалъги. 
«Гьединал сахаватал ручча-
би – Дагъистаналъул бечелъи. 
ЧIухIула ракI бечедал, квер 
гIатIидал, гIадамазе пай-
да гьабизе хIадурал руччаби 
рукIиналдаса. Щулияб сах-
лъигун халатаб гIумру, рекIел 
мурадал тIурай ва дунялалдаги 
ахираталдаги талихI гьарула 
дица дуе, Гулишат!», - ян абуна 
ГIабдулаевалъ.

Администрациялъул  данде-
руссиназул   кIалгIадухъ  гьеб
тадбиралда ракIарарал щи-
назеги сайгъатал рикьана 
НурмухIамадовалъ, гьелъ 
бакълъулазе баркала кьуна 
тадбир гIуцIизе гьабураб куме-
калъухъ ва лъикIаб гьоболлъи-
ялъухъ.

Зугьра ГIабдулкъадирова

ЧIАХЪАГИ МАГIАРУЛАЛ

Сахаватал гIадамал – жамгIияталъул бечелъи
Къуран малъулезе, СВОялъул гIагарлъиялъе сайгъатал кьуна

Бакълъулазул лъималазул 
творчествоялъул идараялъ-
ул вакилзабаз  кӀодо гьабуна 
Россиялъул халкъазул цолъ-
иялъул сон. Гьедин, гьезул 
хIаракаталдалъун гIуцIана 
унго-унгояб байрамалъулаб 
тадбир. Районалъул нух-
малъулесул рахъалдасан 
данделъараздехун саламалъ-
улаб кIалъай гьабуна ва бар-
киялъул рагIаби абуна гье-
сул заместитель Сайпилав 
МухIамадовас. 

«2026-абилеб сон Россиялъ-
ул халкъазул цолъиялъул сон-
лъун рагIинабун букIана улка-
ялъул нухмалъулев Владимир 
Путиница. Гьелъул мурадги 
букIана улкаялъул халкъазда 
гьоркьоб хIурматгун цолъи 
щулалъи, рекъел тIибитIи. 

Гьарула гIемермиллатазулаб 
Россиялъе кидагосеб цебетIей, 
квешлъабаздаса цIуни», - ян 
абуна МухIамадовас. ДДТялъ-
ул мугIалимзабазе гьес кьуна 
баркалаялъул кагътал, цIиял 
гIелал куцаялъулъ лъолеб къи-
матаб бутIаялъухъ баркала за-
гьир гьабуна.

Лъималазул творчествоялъ-
ул идараялъул директор Заира 
Базаргановалъ  баркала загьир 
гьабуна тадбир гIуцIизе кумек 
гьабуразе, баян гьабуна цолъи 
цIунизе  хIаракат бахъи щивас-

да тIадаб иш букIин. 
«ЛъагIалида жаниб чанго 

тадбир тIобитIана, акциял гьа-
руна, лъималазе бицана ватIан 

цебетIей халкъазда гьоркьоб 
бугеб адаб-хIурматалда бараб 

букIунеблъиялъи. Гьоркьоса 
къотIичIого кIвар буссинабун 
букIуна нижеца цIиял гIелазул 
битIараб пикру бижизабиял-
де, гьел квешал гIуцIабазде 
ккунгутIиялде, гьезул гьунарал 
загьир гьариялде», - ян бицана 
Базаргановалъ.

Рохалилаб тадбиралда райо-
налъул лъайкьеялъул управле-
ниялъул нухмалъулев ХIассан 
ГIалихIажиевас батIи-батIиял 
къецазда бергьарал лъималазе 
шапакъатал кьуна. 

Тадбиралда гIахьаллъаразул 
рекIее асар гьабуна лъимала-
зул церерахъиназ: кьер-кьерал 
миллиял ретӀел-хьитги ретӀун, 
гьез бицана Россиялъул хал-
къазул хӀакъалъулъ, залалда 
рукӀаразул лъай-хъвай гьабуна 
гьезул маданияталъулгун ва 
хаслъиялъулгун. Районалъул 
лъималазул искусствоялъул 
школалъул цӀалдохъабаз жи-
дерго кьурдул церерахъиназ-
далъун ракӀал рохизаруна.

ДДТялъул вакилзабаз мил-
лияб квенги букIана чIезабун, 
сверухълъи букIана кутакалда 
берцин къачIан. Унго-унгояб 
миллияб байрамлъун лъугьана 
гьез гIуцIараб тадбир.

Макка МухIамадова

БАКЪЛЪУЛАЗУЛ ГIУМРУ

Халкъазул цолъи – улкаялъул парахалъи 
ДДТялъул вакилзабаз байрам тIобитIана

«В 2025 году в Дагестане 
выявлено 193 новых случа-
ев бруцеллёза. Люди недо-
оценивают эту инфекцию и 
легкость заражения ей» - рас-
сказала главный инфекцио-
нист Дагестана, доцент кафе-
дры инфекционных болезней 
ДГМУ на базе Республикан-
ского центра инфекционных 
болезней Саният Магомедова

Специалист напоминает: 
источником инфекции могут 
стать даже внешне здоровые 

коровы, овцы и козы.
Заразиться можно через мо-

локо, сыр, непроваренное мясо, 
при уходе за животными

Болезнь начинается неза-
метно: температура, ночная 
потливость, слабость, боли в 
суставах. Поражает нервную 
систему, сердце, суставы и ре-
продуктивные органы — риск 
выкидыша.

- Кипятите молоко
 Не покупайте мясо и мо-

лочное на стихийных рынках, 

без ветконтроля
 -Тщательно проваривайте и 

прожаривайте мясо
- При уходе за скотом ис-

пользуйте перчатки
Если после употребления 

молочных продуктов или кон-
такта с животными появились 
температура, потливость и 
боли в суставах — обратитесь 
к врачу

Минздрав РД

Парное молоко и домашний сыр: риск бруцеллеза от привычных продуктов

Рахьдал мацIалда дик-
тант хъваялъул акциялда 
жигараб гIахьаллъи гьа-
буна бакълъулаз араб ан-
кьалда. ЦIалдохъабигун 
мугIалимзабаз бихьизабуна 
жидерго лъай. 

Гьедин, килдерил шко-

лалъул вакилзабаз хъвана дик-
тант, чIиркъдерил школалда 
тIобитIараб гьеб акциялъул 
гIахьалчилъун вукIана муни-
ципалитеталъул лъайкьеялъул 
управлениялъул махщалилав 

ГIабдула МухIамадовги. 
«Нижер, ТIад Инхо, рос-

дал школалдаги гIуцIана 
рахьдал мацIалда диктант 
хъваялъул тадбир. Жигарго 
гIахьаллъана мугIалимзабигун 
цIалдохъаби гьенир. ГIелазда 
гьоркьоб бухьен гьабиялъе, 

лъай борхизабиялъе, милли-
яб маданият цIуниялъе квер-
бакъулеб республикаялъулаб 
акция ккола гьеб», - ян баян 
гьабуна ТIад Инхо росдал 
школалъул мугIалим Хадижат 

ГIамирудиновалъ.
Бакълъулазул лъайкьеялъ-

ул управлениялъул махщали-
лалги гIахьаллъана акциялъ-
улъ. Килалъ, ЛъаратIа, Гъоркь 
Инхо, ЦIиликь, Аргъвани, 
Данухъ ва цогидал росабалъ-
ги тIобитIана рахьдал мацI 

цIунизе, лъай цIикIкIине квер-
бакъулеб  гьеб тадбир.

«Гумбет» 
информациялъулаб гIуцIи

ЛЪАЙ – ХАЗИНА

Рахьдал мацIалда диктант хъвана бакълъулаз
Республикаялъулаб акция щибаб росулъ гIуцIана

«ВатӀаналъул хӀакъалъулъ 
рекӀел гьаракь» абураб ре-
спубликаялъулаб фестиваль-
къецалда тӀоцебесеб бакӀ 
щвана Килалъ гьоркьохъеб 
школалъул цӀалдохъан Рая-
на МухIамадовалъе. ХъахӀал 
къункърабазул къоязда 
гъорлъ тӀобитӀана гьеб къец. 

Раяна къецалде яхъана «По-
этикиял рагӀаби» абураб про-
граммаялъул «Художествиял 
рагӀаби» абураб категориялда. 
Гьелда цадахъ йикӀана ДДТялъ-
ул кружокалъул нухмалъулей 
Нурпат Каримоваги.

Баркула Раянада тIоцебесеб 
бакIалъе мустахIикълъи, гьа-
рула нахъеккунги бергьенлъа-
би ва сундулъго битIккей.

«Гумбет»
 информациялъулаб 

гIуцIи

БАКЪЛЪУЛАЗУЛ БЕРГЬЕНЛЪАБИ

Килалъа Раяна МухIамадова – 
республикаялъулаб къецалъулъ 

бергьарай
Творческияб гьунар бихьизабуна

Налоговые уведомления 
2026 года содержат расчёт 
имущественных налогов за 
2025 год. Основные измене-
ния:

Транспортный налог: 
В️етераны боевых действий, 

участники СВО и члены их се-
мей освобождены от уплаты 
— на одно ТС, кроме дорогих 
автомобилей с повышающим 
коэффициентом, а также во-

дных и воздушных судов.
 ️ При расчёте применён пе-

речень Минпромторга по лег-
ковым автомобилям средней 
стоимостью от 10 млн руб. на 
2025 год.

У️чтены изменения ставок и 
льгот по законам субъектов РФ.

Земельный налог:
 ️Участникам СВО и членам 

их семей предоставлен вычет 
— уменьшение налоговой базы 
на кадастровую стоимость 600 

кв. м.
 ️ Освобождены от налога 

лица в отношении участков на 
территориях с режимами ЧП, 
ЧС или КТО при временном 
отселении (эвакуации).

 ️Учтены изменения ставок и 
льгот по актам муниципалите-
тов.

Налог на имущество физ-
лиц:

 ️ Применён коэффициент 

10-процентного ограничения 
роста налога к предыдущему 
периоду, кроме отдельных объ-
ектов по ст. 378.2 НК РФ.

 ️ Освобождены от налога 
лица в отношении объектов на 
территориях с режимами ЧП, 
ЧС или КТО при временном 
отселении (эвакуации).

 ️Учтены изменения ставок и 
льгот по актам муниципалите-
тов.

РИО «Гумбет»

страна гор

Какие налоговые изменения по 
имуществу действуют в 

Дагестане?

Аттестат о среднем общем образовании серии и номера 00518000275460, выданный 30.06.2015 
года Арадирихской СОШ на имя Кадиевой Аймесе Мусаевны, считать недействительным в 
связи с утерей.

объявление

Республиканская государ-
ственная вещательная ком-
пания «Дагестан» показала 
документальный фильм об 
уроженце из села Читль Гум-
бетовского района, чемпионе 
России по легкой атлетике 
среди ветеранов, 84-летнем 
Гаирбеке Алиасхабове.

Документальный фильм 
«Чемпион из Читля. Гаирбек 
Алиасхабов» из цикла «Уди-
вительные горцы» раскрывает 
жизненный путь заслуженного 
работника физической куль-
туры РД, учителя физической 
культуры Читлинской основой 
школы Гаирбека Гамидовича 

Алиасхабова. Автор и ведущая 
передачи – Патимат Бурзиева.

Съемки фильма состоялись 
в рамках пресс-тура «Аксака-
лы Страны солнца», иницииро-
ванного медиагруппой «Гум-
бет».

РИО «Гумбет»

Спутниковый телеканал «Дагестан» показал фильм о 
84-летнем чемпионе Гаирбеке Алиасхабове

ритм гумбета

в здоровом теле - здоровый дух

Заказ №____

                                       Цо гIакъилаб рагIиялъ гIадлуялде рачуна,
4    ГУМБЕТ      Цо тIамураб кициялъ канал берал рагьула.             Инхоса ГIали-ХIажи    №  37       26  октябрь   2026  с.

Содействие ветеранам СВО в трудоустройстве 
– одно из ключевых направлений деятельности 
Государственного фонда «Защитники Отечества». 
Сотрудники филиалов по всей стране помогают 
героям найти работу по профессии, освоить новую 

специальность или открыть собственное дело.
Как получить помощь в трудоустройстве, какие 

документы подготовить и какие трудовые права 
гарантированы участникам спецоперации – рас-
сказываем в наших карточках.

Адреса и телефоны филиалов фонда «Защит-
ники Отечества» можно найти по ссылке. Ждем и 
поддержим каждого!

Инструкция: как ветерану СВО трудоустроиться при содействии фонда 
«Защитники Отечества»

страна гор


